
Irati Larrañagak ibilbide luzeko proba irabazi zuen Aian. ONINTZA LETE ARRIETA. GUKA

Astearteroko ibilaldi osasun-
tsuetan hurrengoa, martxoa-
ren 10ean Aginagan egingo 
dute. Bertako frontoitik abia-
tuko da goizeko 10:30etan. 
Ohi bezala, amaieran, Oina-
rrizko Lanbide Heziketako 
sukaldaritzako ikasleek pres-
taturiko hamaiketakoa das-
tatzeko aukera izango da.

“Goazen kalera”, 
martxoaren 10ean 
Aginagan

Udal dirulaguntzak 
eskatzeko azken 
txanpa

Atalluko Garbigunea herri-
tarrengana gerturatzea xede 
duen udal zerbitzua Usur-
bilgo erdigunean izango da 
egunotan. Martxoaren 12an 
Mikel Laboa plazatik Agina-
gara eramango dute.

Bestalde, errefusa martxoa-
ren 15ean bilduko da berriz 
ere.

Garbigune 
mugikorra,            
Mikel Laboa plazan 

1954. urtean jaiotakoak maia-
tzaren 1ean elkartuko dira, 
eguerdiko 14:00etan Atxega 
jatetxean. Izen-ematea hala 
ere, apirilaren 20ra bitarte 
egongo da zabalik. Bi telefono 
zenbaki hauetako batera dei-
tu behar da horretarako:
Joxe Leon: 688 62 06 48.
Arantzazu: 650 02 87 58.

1954. urtekoak 
maiatzaren 1ean 
batuko dira

Usurbilgo Udalak kaleraturiko 
dirulaguntza deialdien harira, 
gogoan izan, laguntza lerro 
gehienetara eskabideak aur-
kezteko epealdia azken txanpan 
dela. Izan ere, hilaren 12an 
itxiko dute epealdi hori. Eska-
bideak udal erregistroan edota 
usurbil.eus bidez aurkeztu 
ahalko dira.

Aurreko igandean jokatu zen 
Aiako XV. Mendi Lasterketa 
eta ia 400 korrikalari elkartu 
ziren. Lehen aldiz, proba luzea 
eta proba motza egiteko au-
kera izan zuten partehartzai-
leek. Irati Larrañaga proba 
luzean nagusitu zen. 

14 kilometroko ohiko ibilbi-
dearen ordez, 8 kilometroko 
bat eta 17,7 kilometroko bes-
te bat antolatu dituzte aurten-
goan. "Ohi bezala, herriko 
plazatik abiatu ziren Pagoe-

tarantz, berriro plazan helmu-
garatzeko, ibilbide ezin mal-
kartsuagoa egin ondoren", 
GUKA. eus web orrialdean 
irakurri daitekeenez. 

Proba nagusian, luzean, gi-
zonezkoetan Jokin Tolosa 
anoetarra izan zen bizkorrena, 
01:29:18 denborarekin, "eta 
emakumezkoetan, berriz, Ira-
ti Larrañaga usurbildarra, 
01:51:08 denbora eginda. Biak 
aise nagusitu ziren", GUKAk 
bere kronikan azaltzen duenez.

Irati Larrañaga nagusitu zen Aiako mendi lasterketan

AINHOA AZPIROTZ EIZMENDI

IRITZIA

Gure laneko egutegian 
martxoaren 8a more 
gorrixka daukagu 

‑bueno, aurten egutegi 
guzt ietan dago gorr iz , 
igandea egokitu delako‑. 
Baina jaieguna ez denean 
e r e ,  m o r e  g o r r i x k a z 
markatuta daukagu. Morea 
eta gorria,  eguna more 
g o r r i x k a  e d o  g r a n a t e a 
bihurtu dugu eta jaiegun 
izendatuta daukagu. Ez da 
jaiegun ofiziala eta ez dute 
leku guztietan jai egiten, 
baina gurean bezala beste 
lantoki batzuetan ere egiten 
dute.

Egun horretan ez gara la‑
nera joaten eta hartara, an‑
tolatutako ekitaldietan, 
manifestazioetan, hitzaldie‑
tan edo dena delakoetan 
lasai parte hartzeko aukera 
dugu. Eta eguna ospatzekoa.

Duela urte batzuk greba 
egin zen martxoaren 8an. 
Emakumeok, amok, langi‑
leok… antolatutako alda‑
rrikapen ekitaldietara joa‑
teko aukera izan genuen, 
eta gizonek eta aitek hartu 
zuten laneko zereginak egi‑
teko edo seme-alabekin 
egoteko ardura. Pauso bat 
gehiago emanez, zergatik 
ez bilakatu jaiegun, greba 
egin ordez? “Aitaren eguna” 
baino esanguratsuagoa bada 
gaur egun, ezta? Edo “His‑
panitatearen eguna” baino 
geureagoa. Edo “Konstitu‑
zio eguna” baino bidezkoa‑
goa.

Egutegian duen kolore 
beltza aldatu diezaiokegu, 
baina ez gorria jartzeko, more 
gorrixka baizik. Moreari go‑
rria gehitzea da gakoa, ez 
bere horretan gorri bihur‑
tzea. Eta zein da aldea? Go‑
rri soila izatearen ondorioz 
gerta daiteke dendak itxita 
eta kaleak hutsik egotea, edo 
zubia egokitzen den urtean 
“kanpora” joateko baliatzea. 
Jaiegun hil bat. Horrelako 
egun gorri batzuk baditugu. 
More gorrixka baldin bada, 
ordea, gorriaz eta jaiaz gain, 
morea eta aldarrikapena ere 
badaudela esan nahiko du. 
Eta kaleak beteta mantendu 
behar ditugula gogoratuko 
dugu. Kalera atera eta ber‑
dintasunaren aldeko oihuak 
entzungo dira ozen. Ema‑

kumeon indarra ikusiko da, 
eta elkartzen garenean sor‑
tzen den energia zabalduko 
da.

Laneko egutegian bezala, 
NOAUA!koan, Seaskakoan, 
Arantzazukoan edo kutxe‑
takoan martxoaren 8a, 
Emakumeen Nazioarteko 
Eguna, more gorrixka iza‑
tea falta da. Ofiziala eta 
orokorra izatea, alegia. 
Iritsiko da.

Morea eta gorria

“Egutegian duen kolore beltza aldatu diezaiokegu, baina ez gorria jartzeko, 
more gorrixka baizik”.

Usurbilgo Udaletik jakinarazi 
dutenez, asfaltatze lanak egin‑
go dituzte hiru egunez, asteaz‑
ken honetan, martxoaren 4an 
hasita, Txokoalden. Lanok 
hain zuzen, "Txokoaldeko 
zubia itxita zegoen bitartera‑
ko egokitu zen ibilbidean 
zehar" egingo dira, "sortu zi‑
ren zuloak konpontzeko". 
Lanon ondorioz, "eragozpenak 
izango dira trafikoan, baina 
mozketa orokorrik ez da egin‑
go. Guztira, 31.000 euro ingu‑
ru bideratuko dira".

Asfaltatze-lanak 
Txokoalden

Oraingo honetan, oliba-olio 
birjina estra, kontserbak, arro‑
za, pasta, lekaleak eta ardo 
loteak euskaraz etiketatuta eta 
ekoizlearen jatorriko prezioan 
erosi ahalko dituzue. 

Eskabideak, ohi bezala, 
NOAUA! Kultur Elkartean 
nahiz errigora.eus bidez egin 
ahalko dituzue. 

Errigorako eskaerak 
egiteko garaia da

Etumeta AEK euskaltegiak 
laugarren literatura txapelke‑
ta antolatu du. Idazlanak aur‑
kezteko epealdia apirilaren 
22ra artekoa izango da. 18 
urtetik gorako usurbildarrek 
edota euskaltegiko ikasleek 
parte hartu ahalko dute ekimen 
horretan. Txapelketako oina‑
rriak, hemen: blogak.eus/
etumeta-euskaltegia-aek

4. Etumeta 
Literatura Lehiaketa 
martxan

"MOREARI GORRIA 
GEHITZEA DA 
GAKOA, EZ BERE 
HORRETAN GORRI 
BIHURTZEA"

ARITZ LASARTE
30 urte beteko ditu aurtengo 
Euskal Herria Zuzenean jaial-
diak. Hortxe duzue bertako 
sustatzaileek Usurbilgo Arro-
bitxuloko kideekin batera 
ateratako talde argazkian. Izan 
ere, urtemugak badu udalerri 
honekin lotura. Joan Mari To-
rrealdai bekaren bigarren 
ediziora aurkeztu zuten EHZ-
koek haien "EHZ 1996-2026: 
herri bat zuzenean" proiektua 
eta deialdia irabazi zuten. 
"Ikusten genuen 2026an ze-
torrela gure 30. urteurrena eta 
ikusten genuen jaialdia nahi-
ko egonkortuta eta osasun 
onean zela. Horren harira, 
uste genuen gure belaunal-
diaren ekarpena izan zitekee-
la, nostalgiarik gabe ariketa 
bat egitea jasotzeko EHZk hiru 
hamarkada hauetan eman 
duenaren ondare hori", azal-

du digu EHZ-ren ordezkari 
Aitor Servierrek. Hortik etorri 
zen podcast, liburu eta doku-
mental bana sortzeko proiek-
tua eta "parean egokitu zitzai-
gun beka". Aurkeztu eta ira-
bazi zuten 2024. urte amaieran. 
Ordutik, "gaur arte pixkanaka 
ari gara harremana estutzen, 
sare bat josten hemen ere". 

Ildo horretan, Servierrek 
aipatu digunez, eredugarritzat 
edo inspirazio iturritzat jo izan 
da EHZ Gipuzkoa alde hone-
tan, baina "esan beharra dut, 

Usurbilen dituzuen proiektuak 
ikusita eta ez bakarrik kultu-
raren alorrean, gu ere asko ari 
gara ikasten Usurbilgo herria-
rengandik". Arrobitxulo elkar-
gunea jarri digu adibide gisa, 
"gure baloreekin bat egiten 
du erabat".

30. urteurreneko EHZ-ra 
begira dira jada. Ekainaren 
26tik 28ra ospatuko dute Behe 
Nafarroako Arberatzen, "ge-
roaren lehen notak" aldarri-
pean, "uste dugulako EHZ-k 
beti izan duela etorkizunera-

ko perspektiba, belaunaldi 
berriak kulturgintzara, herri-
gintzara batzeko bisioa. Espe-
ro dugu aurten ere hala izan-
go dela". Ezustekoak izango 
direla aurreratu digu, "inoiz 
baino programazio askotari-
koagoa, gune berriak, ekitaldi 
bat hiru hamarkadetako ibil-
bidea jasoko duena,... Gonbi-
dapena luzatu, noski, usurbil-
dar orori, beso zabalik hartu-
ko zaituztegu".

Hiru hamarkaden ostean, 
jaialdia osasuntsu egotearen 
gakoez galdetuta, adierazi di-
gunez, transmisioa, garaian 
garaiko erronka sozial, kultu-
ral eta politikoetara egokitzen 
asmatu izana daude eta mili-
tantzia eredua bera. Saretze-
ko espazio ilusionagarria sor-
tu izana ere gakotzat jo du 
Servierrek. "Ipar Euskal Herri 
osoko gazteak gabiltza horre-
tan, halako ilusio eta esperan-
tza giroa sortzen, militatzeko 
beste espazio batzuetan to-
patzen ez dena". Gainerakoan, 
aipatu digunez, "ez dago erre-
zeta magikorik; auzolana eta 
autogestioa", Servierren esa-
netan.

Tailer emaileak
Jaialdiaren aurretik mugarri 
berri bat ezartzera doaz Usur-
bilen, martxoaren 14ko Gazte 
Egunerako antolaturiko "Kul-
turgintzan ekin" tailerrarekin. 
Arrobitxulorekin, Udalarekin 
eta Aztarrikarekin batera sus-
taturiko gitzorduaren bidez, 
"bilatzen duguna da gazte 
berriak aktibatzea, hasiberriak 
direnak erreferente sentitzea 
eta urte luzez herri honi bizi-
tza ematen jarraitzea". 

Datorren Gazte Egunean 
txertatu dute tailerra, egun 
horri eta Aztarrikak egin ohi 
duen lanari garrantzia ema-
teko. Kultur ekintza bat hu-
tsetik antolatzea izango da 
16-20 urteko parte hartzaileek 
izango duten erronka ekimen 
horretan. "Tailer honek duen 
puntu polita hori da, parte 
hartzaileen esku uztea guztiz 
prozesua eta emaitza", anto-
latzaileen esanetan.

EHZ-ko nahiz Arrobitxulo elkarguneko eragileen ordezkariak, EHZ-ren 30. urtemugako jaialdiko kartelekin.

EHZ eta Usurbil, 
hartuemana sendotzen
30 urte beteko ditu aurten EHZ jaialdiak. Urteurrenak Usurbilekin ere lotura estua izango du, J.M. 
Torrealdai bekari esker sustatzaileak garatzen ari diren egitasmoa tarteko. Testuinguru horretan, 
"Kulturgintzan ekin" tailerra antolatu dute martxoaren 14ko Gazte Egunean.

"HEMEN DITUZUEN 
PROIEKTUAK 
IKUSITA, GU ERE 
ASKO ARI GARA 
IKASTEN"

"GAUR ARTE, 
PIXKANAKA ARI 
GARA SARE BAT 
JOSTEN, HEMEN 
ERE"

ARITZ LASARTE
2026ko Usurbilgo Gazte Egu-
nak finkatua du data eta prest 
du baita egitaraua. Martxoaren 
14an ospatuko da. Lau hitzor-
du izango ditu egun horrek; 
kontzertu gaua, jada sarrerak 
salgai dituen afaria, Iruñeako 
Peña Alegriako kideak gure 
artera itzularaziko dituen po-
teo girotua eta lerrootan na-
barmendu dugun eguneko 
lehen hitzordua; tailer berezi 
bat, Gazte Lokalean, "Kultur-
gintzan ekin" izenekoa.

Aurten 30 urte beteko dituen 
EHZ jaialdiak, azkeneko Joan 
Mari Torrealdai beka deialdi-
ko irabazleak tailerra eskaini-
ko du datorren martxoaren 
14ko Gazte Egunean. Udala-
rekin, Kulturgunearekin eta 
Aztarrika Gazte Asanbladare-

kin lankidetzan antolaturiko 
ekimenaren aurkezpenean 
EHZ-ko ordezkari Aitor Ser-
vierrek iragarri moduan, "es-
kainiko duguna da, kultur 
ekimenen antolakuntzarako 
urratsak zeintzuk diren"; ale-
gia, "horren inguruko ikaste 
prozesu bat" izango dela au-
rreratu du; "batez ere, zer 
nolako gogoetak egon daitez-
keen kultur jardueraren oina-
rrian, zer nolako praktikak 
garatu nahi ditugun, kasu 

honetan, gazte esparrutik no-
lako ekarpena egin dakiokeen 
herri edo eskualde bateko 
kultura ekosistemari eta bes-
te hainbat kontu". 

Landutakoa ez da maila teo-
rikoan geratuko, tailer prak-
tikoa izango baita. "Guretzat, 
agian, interesgarriena da, 
udaletxeari esker, Usurbilgo 
16-20 urte arteko gazteek au-
kera izango dute ikastaroa 
praktikan jartzeko, kultur eki-
taldi bat antolatuta, udalaren 

babes ekonomikoarekin eta 
gure nolabaiteko laguntzare-
kin". 

Izen-ematea zabalik
Tarte horretako gazteei zu-
zenduriko saioa da lerrootan 
mintzagai duguna, "izan ere, 
herri mugimendura aktibatu 
daitezkeen gazteak bilatzeaz 
gain, dagoeneko martxan dau-
denak bertan egotea ere ga-
rrantzitsua iruditzen zaigula-
ko". Parte hartzeko gonbita 
egin dute. Aipatu moduan, 
"kulturgintzari ekin" izeneko 
tailer hau martxoaren 14ko 
Gazte Egunean egingo da, 
goizeko 11:30etan hasita Ar-
tzabalgo Gazte Lokalean. In-
teresdunek izena eman deza-
kete jada, albiste honi atxiki-
tako karteleko QR kodearen 
bidez. Bertan eskuratu ahalko 
den galdetegia osatu beharko 
da. 

"Espero dugu, elkarlana 
emankorra izango dela. Hau 
ez da soilik goitik beherakoa, 
gu ere seguru gaude asko du-
gula ikasteko zuengandik eta 
Usurbilgo gazteengandik", 
EHZ-ko ordezkari Aitor Ser-
vierren esanetan.

Torrealdai bekatik
Gogoan izan, tailer honen ja-
torria zein den. Aipatu moduan, 
Jakin fundazioak eta Usurbil-
go Udalak sustaturiko Joan 
Mari Torrealdai Beka deialdia 
da horren sorburua hain zuzen. 
Hainbat urtez, elkarrekin Jakin 
Jardunaldiak antolatzen aritu 
ostean, 2022an abian jarritako 
egitasmoa da, Torrealdai bera 
hil eta bi urtera, "Usurbildik 
Euskal Herriari ekarpen bat 
egiteko, Torrealdaik bizitza 
osoan egin zuen horretan sa-
kontzeko asmoz; ikerketan, 
herrigintzan eta dibulgazioan 
arreta jarriz". 

Lehenengo edizioko beka, 
Metrokoadroka Kolektiboak 
eskuratu eta "Artxibo Biluziak" 
proiektua ondu zuen. Bigarren 
edizioan, EHZ-k eskuratu zuen, 
"EHZ 1996-2026: herri bat 
zuzenean" izeneko proiektua-
rekin. Datak irakurrita, aurten 

"Kulturgintzan ekin" tailerreko sustatzaileak, iragan asteko aurkezpen ekitaldian, Gazte Lokalaren atarian.

"Kulturgintzan ekin" 
tailerra, datorren Gazte 
Egunean
EHZ-k, Udalak, Kulturguneak eta Aztarrika Gazte Asanbladak lankidetzan sustaturiko tailerra 
antolatu dute martxoaren 14ko Gazte Eguna hasteko; "Kulturgintzari ekin" izenekoa. Kultur 
hitzordu bat hutsetik antolatzeko aukera izango dute 16-20 urte arteko gazteek.

"BIGARREN 
TORREALDAI BEKA 
EHZ JAIALDIKOEN 
PROIEKTUAK 
ESKURATU ZUEN"

"GAZTEEK AUKERA 
IZANGO DUTE 
IKASTAROA 
PRAKTIKAN 
JARTZEKO"

beteko ditu jaialdi horrek 
30 urte. Landutako egitasmoa-
ren baitan, "ibilbide osoari 
erreparatu diote, ez ariketa 
nostalgiko gisa baizik eta au-
rrera begira lanean jarraitze-
ko oinarri sendoak eraikitzeko" 
ere baliatu dute bideraturiko 
lanketa, kultur arloko udal 
gobernu taldeko ordezkari Jon 
Mikel Azpiazuren esanetan.

Egitasmo horren testuingu-
ruan kokatu beharra dago hain 
zuzen, tailer hau. "EHZk be-
karen bidez landutako edukiak 
hainbat euskarrietan plazara-
tuko ditu. Jada hasia da "Uhi-
nen Ildoan" podcastarekin eta 
gainera, Arrobitxulorekin ba-
tera "Kulturgintzan ekin" tai-
lerra egingo dute Usurbilen", 
aipatu moduan, hilaren 14ko 
Gazte Egunean.

"Elkarlanareko aukerak 
bilatzea"
Bekak hain zuzen, Servierren 
esanetan, "berebiziko bultza-
da eman dio 30. urteurren 
honen harira lantzen ari garen 
proiektu sortari. Dagoeneko 
bekaren emaitzak argia ikus-
ten ari dira". Aipatu podcastaz 
gain, "maiatzean ikusiko du 
argia EHZren ibilbideari bu-
ruzko liburuak. Dokumentala, 
berriz, udazkenean iritsiko da 
pantaila handira". 

Hortik haratago joan nahi 
zuten, ordea, EHZ-koek. "Usur-
bilgo herriarekin lotzen ari 
garen harreman edo elkarlan 
honetan, guretzat funtsezkoa 
zen, bekatik eratorritako ar-
telan horietaz haratago, elkar-
lanerako aukerak bilatzea eta 
nahiko naturala iruditu zitzai-
gun gure ekarpena izan zite-
keela gazteak kulturgintzan 
aktibo izan daitezen, nolabai-
teko akuilu lana egitea". Aha-
legin horretan hasita, Udala-
rekin eta Arrobitxuloko kidee-
kin, "behar batzuk identifika-
tuta, erabaki dugu martxan 
jartzea" hilaren 14ko tailerra. 

Arrobitxuloren helburu eta 
baloreekin bat
"Guretzat luxua da, EHZ fes-
tibala bezalako eragile bat 

bidelagun izatea, duten eskar-
mentuagatik eta egiten duten 
lanagatik", nabarmendu du 
Azpiazuk. Ildo beretik, eskerrak 
helarazi nahi izan dizkio bai-
ta Arrobitxulo elkarguneari 
ere, "halako ekimen ederra 
abiatzeagatik, eta baita Azta-
rrika Gazte Asanbladari Gaz-
te Egun honetan txertatzea-
gatik ekimen eder hau, herri-
ko gazteen aktibaziorako 
motor izateagatik eta oraingoan 
ere, erreferente izaten jarrai-
tzeagatik lan horretan". 

Lankidetza eredu hau gorai-
patu du kultur arloko zinego-
tziak. "Kultur ekimenez bete-
riko herri bizia dugu eta ho-
nakoa, kultur eragileei eta 
gazte militanteei esker lortzen 
da. Hazia jartzera goaz orain-
goan ere, urte askoan gure 
herriak ere hala izaten jarrai 
dezan".

Tailer honek bete-betean 
bat egiten du baita Arrobitxu-
lo elkargunearen dinamika-
rekin. Bilguneko ordezkari 

Anje Labakak gogorarazi mo-
duan, "Arrobitxulo, nerabe, 
gazte eta kulturtzaleen aterpea 
izango den proiektua da". He-
rriko gazte mugimendua izan 
zuen abiapuntu, zehazkiago 
esanda, pandemia garaian 
herriko gazteen egoerari buruz 
eginiko azterlanak. Bertan 
"ondorioztatu zen, herriko 
sortzaileen jardunerako, kul-
tur emanaldiak programatze-
ko eta gazteen arteko harre-
manak sortzeko, gune berri 
bat behar zela herrian".

Ordutik, "urte haietan gai 
hori lantzea izan zen Gazte 
Egunaren helburu nagusia. 
Gerora, Aztarrikarekin batera, 
Kulturgunea, Ziortza Gazte 
Elkartea eta Gaztelekua aritu 
ginen, Arrobitxuloren proiek-
tua definitzeko partaidetza 
prozesuan. Prozesu horretan, 
proiektuaren edukiak adostu 
genituen eta bost helburu ja-
rri genizkion Arrobitxulori: 
sen komunitarioarekin aritzea, 
elkarlanean jardutea, euskal 

kulturgintza hauspotu eta 
transmisioa bermatzea, asko-
tariko jardun eta eskaintza 
bermatzea eta gazteen beha-
rrak asetzea eta herritar akti-
bo bihurtzea".

Aitana Davilak gaineratu 
moduan, "hainbat balore sus-
tatzea ere adostu genuen: bu-
rujabetzea, ekologismoa, fe-
minismoa, euskaltzaletasuna, 
elkarlana, parte hartzea, inklu-
sioa, komunitatea eta sormena. 
Egoitza fisikorik izan gabe ere, 
bizirik dagoen proiektua da 
Arrobitxulo. "Kulturgintzan 
ekin" tailerra, zentzu horretan, 
gure helburu eta baloreak sus-
tatzeko ekimen ezin apropo-
sagoa dela iruditzen zaigu".

Gazte Eguna

Martxoak 14, larunbata
11:30 "Kulturgintzan ekin" 
tailerra, EHZko kideekin, Ar-
tzabalgo gazte lokalean.
17:30 Poteo girotua Iruñeako 
Peña Alegriako kideekin.
20:30 Afaria Askatasuna plazan. 
Txartelak Aitzagan eta Txirris-
tran salgai, martxoaren 2tik 
11ra.
00:00 Kontzertuak: Bisaiak, 
Nafarroa 1512, Dj Adarrak. 
Antolatzaileak: Aztarrika, 
Euskal Herria Zuzenean.

'Kulturgintzan ekin' tailerreko kartela. Bertan dagoen QR kodearen bidez eman daiteke izena ekimenean.

"BEREBIZIKO 
BULTZADA EMAN 
DIO LANTZEN ARI 
GAREN PROIEKTU 
SORTARI"

"GURE HELBURU 
ETA BALOREAK 
SUSTATZEKO 
EKIMEN EZIN 
APROPOSAGOA DA"

IMANOL UBEDA
"Sorgin bat, Tartalo eta Basa-
jaun geratuak dira Marirekin jo-
lasteko". Hori irakurri dugu 
sinopsiaren hasieran. Hortaz, 
euskal mitologian oinarritzen 
da ikuskizuna?
Ipuinaren ideiari jarraipena 
emateko baliatu ditugu per-
tsonaia horiek. Azken finean, 
gure helburua da norberak 
bere burua maitatzea, den 
bezalakoa izanda. Berdin da 
ile gutxi izatea, edo neska 
sentitzea  mutila baldin bada, 
potoloa baldin bada... Esko-
letan ikusten ari gara arazo 
handiak daudela antzeko 
kontuen inguruan. Haurrek 

ez dutela euren burua maite. 
Nire ikastetxean, buruaz bes-
te egiteko joeraren kontrako 
protokoloa zabaldu behar 
izan dugu bi kasutan,  eta 
hori 11 urtekin gertatzea oso 
larria dela iruditzen zaigu. 
Egungo gizartean, eta bere-

ziki sare sozialen bitartez,  
edertasunaren inguruko ere-
du jakin batzuk jarraitzen 
dituzte, baina barru-barrutik, 
oso gaizki daude ume horiek. 
Eta ikuskizunean kontatzen 
dugun ipuinaren bitartez,  bi 
gai sustatu nahi ditugu: nor-

berak bere burua den beza-
lakoa maitatzea, eta inguru-
koak zaintzea. Tartalok begi 
bakarra du adibidez, baina 
bi jantzi nahi ditu. Begi ba-
karra izanik ere, berdin mai-
tatuko dugula esaten diogu. 
Itxurak ez duela ezer esan 
nahi, azken finean. Honetaz 
guztiaz mintzo gara ikuski-
zuneko ipuinean.  

Ipuinaren mamiaz azaldu digu-
zu. Ikuskizunak ordea, Gora 
Musika Dantzan! du izenburu. 
Hurbiltzen diren guztiak dantzan 
jarriko dituzuela ondorioztatu 
dezakegu. 
Umorea eta dantza beti egon 
dira gure ikuskizunetan. Hau-
rrak aspertu egiten direlako 
bestela. Gure lan guztietako 
osagaiak dira, umorea eta 
dantza, euskararekin batera. 

Oiane eta biok irakasleak gara 
eta badakigu ezin duzula zure 
mezua bota, besterik gabe. 
Haurrek behar dutena da irri 
egin, abestu eta dantza egin. 
Musikak azken batean, beste 
mundu polit batera eramaten 
zaitu eta lortzen du beste ezerk 
lortzen ez duena. Beraz, jendea 
dantzan jarriko dugu. Zubietan 
eskainiko dugun ikuskizunean, 
kantari bat arituko da gurekin 
batera: Haizea Armendariz. 
Gure ikaslea izandakoa da eta 
bere ahotsarekin asko aberas-
tu du ikuskizuna.

Zuen abestiak abesten dituzue, 
ala abesti herrikoiak dira kan-
tatzen dituzuenak? Nolakoa da 
Gora Musika Dantzan! ikuski-
zuneko errepertorioa?
Abesti gehienak nik sortuta-
koak dira. Denak ezagunak. 
Abesti berriak ere eskaintzen 
ditugu. Denak dira dantza-
garriak eta denek daukate 
mezu bat. 

Nolako koreografiak dira?  
Publikoa 3 eta 7 urte artekoa 
da. Koreografiek errazak izan 
behar dute, baina errazak ez 
du esan nahi sinplea izan 
behar duenik. Eredugarriak 
eta hezitzaileak izan behar 
dira dantzak. 

Urko Oskoz eta Oiane Yarza, Gora Musika taldeko sortzaileak. GORA MUSIKA!

"Umorea, euskara eta 
dantza gure saioetako 
osagai nagusiak dira"
URKO OSKOZ GORA MUSIKA TALDEKO PARTAIDEA

Martxoaren 14an Zubietako frontoian arituko dira, eguerdiko 11:30ean hasita. Soinurbil zikloaren 
baitan, "Gora Musika Dantzan!" izeneko saioa eskainiko dute bertan. Ene Kantak taldearekin egin 
ziren ezagun, eta orain talde berri batekin ari dira herriz herri Urko Oskoz eta Oiane Yarza.

"GURE PUBLIKOA       
3 ETA 7 URTE 
ARTEKOA DA ETA 
GURE SAIOETAKO 
KOREOGRAFIAK 
ERRAZAK DIRA"

"NORBERAK BERE 
BURUA DEN 
BEZALAKOA 
MAITATZEA, HORI 
SUSTATU NAHI 
DUGU"

Nik neurozientzia pix-
ka bat ikasi dut eta ezagutza 
horretatik hainbat ideia har-
tu ditut. Ariketa erraz eta 
sinple batzuen bitartez, ga-
runari osotasuna ematen 
laguntzen diogu. Kontuan 
izan, adin horretan haurrak 
garuna ari direla garatzen. 
Beraz, garai hauetan mugi-
mendua oso garrantzitsua da, 
garuna hezitzeko eta antola-
tzeko behar beharrezkoa da. 
Mugimendu zehatzek eta 
sinkronizatuek laguntzen 
diete neuronei aktibatzen eta 
melina sortzen.

Gora Musika taldea Nafarroan 
sortu da eta Euskal Herri osoan 
aritzen zarete. Lehen aipatu 
diguzun moduan, musika eta 
dantzarekin batera, euskara da 
zuen ardatz nagusia, ezta?
Gora Musika taldea hain zu-
zen, euskara bultzatzeko as-
moz sortu genuen. Euskara 
kinka larrian dago eta ikasto-
letan, eskoletan... Oso argi 
ikusten da hori. Eta ez baka-
rrik Iruñean, herri txikietan 
ere hainbat eremu galtzen 
hasia da. Eta hori gutxi balitz, 
Internetek eta sare sozialek 
ez dute batere laguntzen. Gure 
helburu nagusia da euskara 
eremu guztietara zabaltzea, 
eta euskaraz bizitzea posible 
dela frogatzea. Eskolan, ira-
kasle askok eta guraso askok 
euskaraz bizi nahi dugu eta 
euskaraz bizi gara, eta ikus-
kizun hauen bitartez, euska-
raz dakiten gurasoei euskaraz 
bizitzen lagundu nahi diegu, 
eta ikasten ari direnak eus-
karara erakarri nahi genituz-
ke. Batez ere hemen, Nafa-
rroan.

'Erraldoiak' disko-liburua

Korrontzi folk taldearekin eta 
Bixente Martinez musikariarekin 
batera, 'Erraldoiak' izeneko dis-
ko-liburua plazaratu berri duzue. 
Nola sortu zen elkarrekin ari-
tzeko aukera?
ETB1eko Biba zuek! progra-
man izan ginen behin eta 

bertan zen Agus Barandiaran, 
Korrontzi taldekoa. Elkarrekin 
zerbait egiteko gogoa piztu 
zitzaigun han bertan. Agusek 
aipatu zidan berak ez zuela 
haurrentzako ezer egina au-
rretik, Oskorrik Kukubiltxo-
rekin egindako diskoa zuela 
gogoan, eta antzeko zerbait 
egiteko asmoa azaldu zigun. 
Eta horrela hasi ginen lanean. 
Hainbat ipuin idatzi genituen 
Oianek eta biok, eta ipuin ho-
rietan oinarrituta daude dis-
koko kantak. Beraz, 12 ipuinez 
eta 12 abestiz osatzen da dis-
ko-liburua. Argitalpenaren 
aitzakiarekin, Erraldoiak ize-
neko ikuskizuna osatu dugu 
eta dagoeneko emanaldi batzuk 
eskaini ditugu. Barañaingo 
Ezpelur konpartsako erraldoiak 
etortzen dira gurekin eta saioak 
ikusgarriak izaten dira. Jende 
asko biltzen gara oholtza gai-
nean.

Erraldoiak ikuskizunari buruzko 
xehetasunak dira horiek, baina 
Zubietan  Dantzan izeneko saioa 
eskainiko duzue, Soinurbil zi-
kloaren baitan. Zumarte Musika 
Eskolak antolatzen du eta, oker 
ez banago, baduzue Soinurbilen 
berri, ezta? 
Aurreko taldearekin Soinur-
bilen izan ginenean, oso ha-
rreman polita egin genuen 
Zumarte Musika Eskolakoekin. 
Eta horregatik, martxoaren 
14ko emanaldiak ilusio handia 
egiten dit. Aurreko hartan 
Usurbilen aritu ginen, baina 
oraingoan Zubietako frontoian 
izango gara. 

Bada jendea musika bultza-
tzen duena, eskolan eta esko-
latik kanpo, eta horrek pila bat 
erakartzen gaitu. Horretan 
aritzen den jendea, jende ja-
torra bada gainera, are gehia-
go. Oso ondo moldatzen gara 
haiekin.

Gora Musika taldeak ikuskizun ezberdinak eskaintzen ditu. Dantzan! saioarekin hurbilduko dira martxoaren 14an Zubietara.

'Gora Musika 
Dantzan!', 
martxoaren 
14an 
Zubietan

• Martxoak 14 larun-
bata.
• 11:30ean, Zubieta-
ko frontoian.
• Gora Musika taldea: 
Urko Oskoz, Oiane 
Yarza eta Haizea Ar-
mendariz.
• Sarrera: 8 euro, 
usurbilkultura.eus 
web orrialdean es-
kuragarri.
• Sinopsia: Gora Mu-
sika Dantzan! ikus-
kizunak dantzan 
jarriko ditu familiak. 
Abesti ezagunak eta 
abesti berriak uztar-
tzen ditu.  Abesti 
bakoitzak bere ko-
reografia erraza eta 
dantzagarria du. 
• Antolatzailea: Soi-
nurbil (Zumarte Mu-
sika Eskola).
•  Laguntzaileak: 
Usurbilgo Udala, 
Foru Aldundia.

"AURREKO BATEAN 
ERE, SOINURBILEN 
ARITU GINEN ETA 
HARREMAN POLITA 
EGIN GENUEN 
ZUMARTEKOEKIN"

"TALDE BEZALA, 
GURE HELBURUA 
DA EUSKARA 
EREMU 
GUZTIETARA 
ZABALTZEA"

Martxoak 4, asteazkena

18:30 Zumarteko abesbatzen 
kontzertua Sutegin.

Martxoak 6, ostirala

17:30  Musas y fusas tal-
dea-Tum Tum Clap Zumar-
teko ganbaran.
Zehaztasunak: "gorputzeko 
perkusioak norbanako gisa 
garatzeko aukera ematen digu, 
komunikaziorako eta adie-
razpenerako, askatasunean 
garatzeko, gure autoestimua 
handitzeko eta nola ez, gure 
bizi-pozarako ere. Erritmoa 

eta mugimenduan oinarritu-
tako beroketa, erritmo eta 
talde-kohesioko hainbat jolas 
egingo ditugu. Oso dinamikoa 
eta parte-hartzailea izango 
den gorputzeko perkusio-ko-
reografia bat ikasiko dugu 
urratsez urrats".
Adina: 4-8 urtekoei zuzendua.
Sarrerak:  usurbilkultura.eus 
plataforman.

Martxoak 9, astelehena

18:00/19:00 Organo erakus-
taldia Usurbilgo Salbatore 
elizan, Joan Luis Atxegaren 
eskutik.

Martxoak 11, 
asteazkena

18:30 Hernaniko musika es-
kolarekin trukea Sutegin. Sa-
rrerak Musika Eskolan. 
 

Martxoak 12, osteguna

18:30 Zumarteko talde instru-
mentalen kontzertua Agina-
gako Eliza Zaharrean.
 

Martxoak 13, ostirala

19:00 Hugo Silveira Quartet 
Mikel Laboa plazan. "Brasilgo 

erritmoak jazz, funk eta rock 
eraginekin uztartzen dituen 
konposizio berria".
 

Martxoak 14, larunbata

11:30 Gora Musika! Dantzan, 
Zubietako frontoian.
Sarrerak: 8 euro, usurbilkul-
tura.eus plataforman.
18:30 Basabi taldea: "Oma" 
Sutegiko auditorioan.
Zehaztasunak: "ordubetez, 
soinu-paisaia berriak miatuko 
dituzte, gizakiak kanpoko ere-
muetan izan duen esku hartzea 
irudikatzeko. Urdaibaiko bios-
feraren erreserbako Oma bai-
laratik hartu dute izena; bai-
lara horretako basoa oso eza-
guna da Agustin Ibarrolaren 
lanagatik. Kontzertu hau ar-
tista haren lanaren eskutik 
egingo da, eta haren-horma 
irudiak inguratuko ditu ber-
taratuak"
Sarrerak: 8 eurotan eskura–
garri,  usurbilkultura.eus 
webgunearen bidez.
 

Martxoak 15, igandea

12:00 Berako musika banda 
kalean.
 
Antolatzaileak: Zumarte Mu-
sika Eskola, Usurbilgo Udala.
Laguntzaileak: Salbatore Pa-
rrokia eta Gipuzkoako Foru 
Aldundia.

Zumarteko abesbatzek abiaraziko dute 22. Soinurbil zikloa.

Hemen da Soinurbil, 
musikaz blaitzeko
Aste eta erdiko iraupena izango duen, martxoaren 4an hasi eta hilaren 15era arte luzatuko den 
22. Soinurbil zikloa antolatu du Zumarte Musika Eskolak Udalarekin batera. Ohi bezala, musika 
ardatz, askotariko formatuetako ekitaldiak izango ditugu egunotan.

"MUSAS Y FUSAS 
TALDEA 
ZUMARTEKO 
GANBARAN 
ARITUKO DA 
OSTIRAL HONETAN"

Usurbilen ekoitzitako antzezlanaren protagonistak.

Udalbiltzaren 'Geuretik Sor-
tuak' egitasmoaren baitan, 
Jon Ander Urresti bermeoarrak 
iaz Usurbilen egindako ego-

naldian sortutako "Kolapsoa" 
antzezlana estreinatu zuen 
martxoaren lehenean Sutegi-
ko antzokian.

"Kolapsoa" estreinatu dute

Arin asko aritu ziren dantzan, otsailaren 28an Aginagan.

Ostolazaren eta Larrañagaren 
eskutik, erromeria giroa na-
gusitu zen otsailaren 28an 
Aginagako Eliza Zaharrean. 

Gogotik egin zuten dantza, 
bertara joandakoek, iluntzean 
gune berean egindako ber-
tso-afariaren aurretik.

Dantza batean, Eliza Zaharrean

Gogotsu irten ziren kantuan, igaro den larunbat eguerdian.

Abesten eta dantzan girotu 
zuen Kantu Taldeak otsailaren 
28a, herri erdigunea. Asteotan 
eginiko laugarren plazaratzea 

izan da honakoa; urtarrileko 
kantu-jiraren, Agate Deunaren 
bezperako kalejiraren eta he-
rri inauterien ondotik.

Laugarrenez plazaratu dira hilabetean

Bertso-afariak bete egin zuen Aginagako Eliza Zaharra.

Erromeriarekin hasi eta ber-
tso-afariarekin borobildu zu-
ten otsailaren 28a Aginagako 
Eliza Zaharra Elkargunean, 

Andoni Egaña, Xabat Illarregi 
eta Nerea Elustondo bertso-
lariekin. Ibai Esoain aritu zen 
gai-jartzaile lanetan.

Bertso-afari jendetsua Aginagan

ARITZ LASARTE
Lasarteko taldekoekin lehiatu 
ziren Unai Azpiroz Iztueta, 
Asier Azpiroz Iztueta eta Aitor 
Larreta Arruti. Lasarteko tal-
deko kideak honako hauek 
izan ziren: Araitz Ramos Ira-
zusta, Maddi Lasa Ormazabal, 
Leire Ormazabal Zugarramur-
gi eta Kattalin Lizarraga Men-
dia. 

Hamar ariketa egin behar 
izan zituzten eta aipatu mo-
duan, amaieran, erabakita 
geratu zen Zubieta izango dela 
lehiaketa honetan aurrera joko 
duena. Hala erabaki zuten 
epaile lanetan jardundako 
Zubietako Ane Aranburu Lei-
vak, Lasarteko taldeko Lierni 
Rekondok eta Astigarragako 
taldeko Olaia Letek. Martxoa-
ren 14an izango du hurrengo 
hitzordua Zubietak, Burun-
tzaldea mailako finala hain 

zuzen; Urnietako Xoxokako 
elkartean egingo da. Lehiaki-
de izango dituzte beste bi 
talde; biak ala biak, Hernani-
koak. 

Izan ere, Yoko-Garbi elkar-
teko saioa aurkezteaz eta ber-
tsolariei gaiak jartzeaz ardura-
turiko Maialen Iñarra Arregik 
eta Xuban Urdalleta Azpioleak 
azaldu moduan, 57 talde dira 
Gipuzkoako Herriarteko Bertso 
Txapelketa honetako hirugarren 

ediziorako izena emana dute-
nak. Haietatik zazpi Burun-
tzaldekoak dira. 

Urtarrilaren 25az geroztik 
jokoan izan da eskualde ba-
rruko lehia. Bertan, lehiakide 
izan dira Zubietakoekin bate-
ra, Astigarragako, Andoaingo 
eta Hernaniko taldeak. Hiru 
saio jokatu dira guztira, haie-
tatik bitan Hernaniko talde 
bana sailkatu da eskualde 
mailako finalerako eta hiru-

garren eta azken saioan, Yo-
ko-Garbi elkartean egindakoan 
Zubieta. Giro ederra izan zu-
ten, elkartea goraino bete zen, 
Zubietako Jai Batzordeko gaz-
teek sukaldatu eta zerbitzatu-
riko afarian.

Buruntzaldeako martxoaren 
14ko finalean nagusituriko 
taldea, gainerako eskualdee-
tako irabazleekin batera lehia-
tuko da. Maiatzaren 30ean 
Aian argituko da nor den hi-
rugarren edizio honetako ira-
bazlea.

Zubietako taldeaz gain, go-
goan izan, Harri Agirrerasa-
robe kalezartarra ere kantari 
arituko da herriartekoan, 
"baina Añorgako taldean", 
antolatzaileek aditzera eman 
digutenez. Bestalde, sortzez 
Urretxukoa izan baina Usur-
bilen bizi den Uxue Fernandez 
bere sorterriko taldean ari da 
parte hartzen herriartekoan. 
Berriki Ordizian jokaturiko 
saioan nagusitu eta martxoa-
ren 7an Lazkaon jokatuko den 
Goierriko finalerako sailkatu 
da.

Gipuzkoako 3. 
Herriarteko Txapelketa

• Urtarrilak 18-martxoak 28: 
1.fasea, eskualdeka: Donos-
tia+Oarso-Bidasoa, Urola, 
Urola Kosta, Debabarrena, 
Debagoiena, Goierri, Tolosal-
dea, Buruntzaldea.
• Apirilak 16-25: 2. fasea, azpi 
eskualdeka: Tolosaldea-Goie-
rri (apirilak 16), Urola-Urola 
Kosta (apirilak 18), Buruntzal-
dea-Donostia/Oarso (apirilak 
23), Debabarrena-Debagoie-
na (apirilak 25). Aurreko fase-
ko eskualde bakoitzeko talde 
irabazlea sailkatuko da fase 
honetarako.
• Maiatzak 9-16: finalaurre-
koak, aurreko fasean sailka-
tutako lau taldeen artean.
• Maiatzak 30: finala Aiako 
probalekuan, bertso-bazkari 
erraldoi baten bueltan.
• Azken faseetarako txartelen 
salmenta eta informazio gehia-
go: bertsosarrerak.eus / ber-
tsozale.eus

Asier Azpiroz Iztueta, Aitor Larreta Arruti eta Unai Azpiroz Iztueta Yoko-Garbi elkarteko saioan, bertsotan.

Eskualdeko finalerako 
sailkatu da Zubieta
Gipuzkoako Herriarteko Bertso Txapelketako eskualdeko finalerako sailkatu zen Zubieta, 
otsailaren 27an Yoko-Garbi elkartean jokatutako saioan. Lasarteko taldearekin lehiatu ziren. 
Martxoaren 14an jokatuko dute Buruntzaldeko finala Urnietan.

"57 TALDE DIRA 
TXAPELKETARAKO 
IZENA 
EMANDAKOAK. 
HAIETATIK ZAZPI 
BURUNTZALDEKOAK 
DIRA"

"MARTXOAREN 
14AN IZANGO DU 
HURRENGO 
HITZORDUA 
ZUBIETAK, 
BURUNTZALDEA 
MAILAKO FINALA"

Zumartegiko Erribera kalean asfaltatze-lanak egitekoak zituzten.

Tren-geltoki berriko lanak 
aurrerabidean doaz, baita ha-
ren inguruetakoak ere. Asteo-
tan, Atxega jauregitik berta-
rainoko urbanizazio lanak 
bideratzen ari dira. Egunota-
rako asfaltatze lan gehiago 

iragarriak zituzten; zebrabide 
goratu bat Santuenearako bi-
dean eta asfaltatze lan gehia-
go Zumarte industrialdeko 
Erribera kaleko aparkalekue-
tan edota geltoki zaharreko 
espaloian.

Tren-geltoki inguruko urbanizazio lanak, 
aurrerabidean

Buruntzaldeko transmaribibolloen aurkezpen ekitaldiko irudia.

Buruntzaldeko transmaribi-
bolloek aurkezpen bilera egin 
zuten otsailaren 27an Potxoe-
nean. Eskualde mailako ko-
munitatea eraikitzen dihar-
dute. Izan ere, gogorarazi 
zutenez, herri asko ez daude 

alor honetan antolatuak. Orain 
arte eginiko hainbat ekimenen 
ibilbidea azaldu zuten, non 
biltzen diren... Anukek eta 
Elenek borobildu zuten luntx 
musikatuarekin, iragan osti-
raleko ekitaldia.

Buruntzaldeko transmaribibolloek 
aurkezpena egin dute

ARITZ LASARTE
Azken urtebetean gure artera 
bizitzera etorritakoei merezi-
tako harrera eta ongi etorria 
eman nahi izan zieten Usur-
bilgo Udalak eta Aniztasun 
Kontseiluak iragan otsailaren 

28an. Donostiatik, Burgostik, 
Kolonbiatik, Alemaniatik eta 
Pakistandik heldu dira azken 
hilabeteotan gure artera bizi-
tzera. Udal gobernu taldeko 
ordezkaritza batek harrera 
egin zien, "elkar ezagutzea, 

harreman berriak sortzeko 
aukerak zabaltzea eta herriko 
elkarbizitza erraztea" xede 
zuen hitzordura joandakoei. 
Aurrerantzean bizileku izango 
duten herria aurkeztu nahi 
izan zieten. Gure artera dato-
zenentzat, Udalak urteotan 
landutako proiektu eta balia-
bideak ezagutzeko aukera izan 
zuten, aurrez Udalak gutun 
bidez aurreratu bezalaxe; "bes-
teak beste, plan estrategikoa-

ren osaketa, Migrazioari mas-
karak erauzten dokumentala, 
Mundualdia jaialdia, Aniztasun 
Kontseiluaren sorrera, Ongie-
torri Gida eta Usurbil harrera 
herri bilakatzeko etorri be-
rrientzako harrera zerbitzua". 
Gero, udaletxe atarian taldeko 
argazkia atera eta herria ho-
bekiago ezagutzeko aukera 
izan zuten, 650 Usurbil Bizi 
herri egitasmoak eskainitako 
bisita gidatuari esker. 

Ongi etorri bileran parte hartu zutenak, udaletxearen atarian. Bileraren ostean, herria hobeto ezagutzeko bisita gidatuan parte hartu zuten.

Ongi etorria, 
herrikide berriei

Frontoia lagunarteko jolasto-
kian bilakatu zuen Usurbil 
F.T.-k iragan larunbatean, 
otsailaren 28an. Izan ere, aur-
ten 50 urte beteko ditu herri-
ko futbol taldeen bilguneak. 
Horren harira abian duten 
ospakizun zikloaren baitan, 
ping-pong eta futbolin txapel-
ketak antolatu zituen klubeko 
zuzendaritza taldeak pasa den 
asteburuan. 

Ordu askotako lehia izan 
zen. Arratsalde partean, lehe-
nik, hitzorduak gazteak izan 
zituen parte hartzaile. Hainbat 

lagun talde ikusi genituen bi 
jarduerotan gogotsu asko par-
te hartzen. Iluntze eta gau 
partean, aldiz, helduak aritu 
ziren jokoan. Batzuk zein bes-
teak, denak, lagunarte giro 
ederrean baita lehiarako gogoz 
ere. Saltsa ederra piztu zuen, 
mende erdira heldutako Usur-
bil F.T.-k hitzordu honekin. 

Kirol Astea
Pasa den otsailaren 28ko txa-
pelketen egun horren ondotik 
ere jolasten segitzeko aukera 
izango dute gaztetxoenek. Izan 

ere, aurreko urteon ildotik, 
datorren udaberriko oporral-
dian ere Kirol Astea antolatu-
ko du Usurbil F.T.-k, LH 3-6 
mailakoentzat. Izen-ematea 
zabalik dute martxoaren 22ra 
arte. Martxoaren 30ean hasi 
eta apirilaren 2ra arte deitu 
dute aurtengo edizioa. 

Saioak goizez izango dira, 
10:00-13:00 artean. Prezio 
orokorra 40 eurokoa izango 

da, 30 eurokoa txokoetan 
anai-arrebarik izanez gero. 
Izen-ematea helbide honetan 
bideratu ahalko da: https://
f o r m s . g l e / N q M 2 u 3 1 W -
7PAzs9G48. Bertan duzue 
ordainketak egin beharreko 
kontu zenbakia ere. Ordain-
ketak egiterakoan, kontzeptuan 
haurraren izen-abizenak eta 
“Kirol Astea” jartzea eskatu 
dute antolatzaileek.

Gazteak jo eta su futbolin txapelketan.

Usurbil F.T.-ren 50 
urteak, jolastuz 
ospatzen
Betetako 50 urteen harira abiaturiko ospakizun zikloaren 
baitan, futbolin eta ping-pong txapelketak antolatu zituen 
Usurbil F.T.-k gazteentzat zein helduentzat Usurbilgo frontoian.

Ping-pong txapelketan gogotsu gazte belaunaldia.

Usurbil F.T.-ren 50. urtemugaren harira antolatu zuten txapelketen eguna.Arratsaldetik gau partera luzatu ziren ping-pong eta futbolin txapelketak.

Helduek hartu zuten txapelketen lekukoa gau partean.

ASIER GONZALEZ DE SAN PEDRO
Ia urtebete eta gero, otsaila-
ren 11n ireki zuten Etxealdia 
auzoa eta Kale Nagusia lotzen 
dituen igogailua. Udaletik 
azaldu zutenez, "12 metroko 
desnibela gainditzen du" 
igogailuak. Horrez gain, es-
kailerak ere eraiki dituzte 
Etxealdiatik errazago igo eta 
jaisteko. Dagoeneko hiru aste 
daramatza martxan igogai-
luak, eta NOAUA! auzokideen 
iritzia jasotzera gerturatu da 
auzora, eta auzoak hobekun-
tzarik behar duen ala ez gal-
detzera. Galdetutako auzo-
kideei "oso ondo" edo "po-
sitiboa" iruditzen zaie igo-

gailu berria, baina auzoak 
bestelako beharrak  ere ba-
dituela uste dute. 

Domingo Peña Rivera au-
zokideari "oso ondo" iruditu 
zaio igogailu berria eraikitzea, 
eta "maiztasunarekin" era-
biltzen duela aitortu digu. 

Josefa Mirandari ere, "oso 
ondo" iruditzen zaio. Izan 
ere, Kale Nagusira igotzeko 
oso ondo datorkio, hark ez 
duelako aldapa igotzen Kale 
Nagusira iristeko. Hala ere, 
uste du, tren geltokira doan 
zubirako ere beste igogailu 

bat beharko litzatekeela, "es-
kailera asko egin baitituzte".

"Gauza positiboa iruditzen 
zait. Nik erosketak egiteko 
edo zentrora joateko erabil-
tzen dut maiztasun handia-
rekin", azaldu du Paco Infan-
te bizilagunak. Dena den, 
auzoa urbanizatu behar dela 
uste du, "asfaltoa hondatuta" 
dagoelako. 

Adela Azkueri "zoragarri" 
etorri zaio igogailu berria, eta 
orain, "beti" erabiltzen due-
la aitortu du. Azkuek  bat 
egiten du Mirandak esanda-
koarekin, eta igogailu bat 
behar dela uste du tren gel-
tokira doan zubira igotzeko: 
"Tren geltokira edo Santue-
nera joateko eskailera pila bat 
jarri dizkigute. Lehen zazpi 
eskailera genituen zubira igo-
tzeko, eta orain, 40". 

Andrea Bacilak egunero era-
biltzen du, eta "auzoarentza-
ko erreminta berri bat" irudi-
tzen zaio. Baina, ez dator bat 
haren bizilagunek esandakoa-
rekin, eta uste du auzoak ez 
duela beste ezer behar. 

Irisgarritasun plana
Igogailuaren eraikuntza Etxeal-
diako bizilagunekin adostutako 
irisgarritasun planaren barruan 
dago. Lau fasetan banatu zituz-
ten irisgarritasun planaren lanak, 
eta igogailuarena laugarren 
fasean kokatu zuten. 

Udalak urtarrileko bilkuran 
onartu zuen berdegunea etxe-
bizitzetara hurbiltzea eta apar-
kalekuen berrantolamendua, 
"oinezkoentzako segurtasun 
eta irisgarritasun baldintzak 
hobetzeko". GAO Gipuzkoako 
Aldizkari Ofizialean argitara-
tutakoan, jendaurrean jarriko 
da, interesdunek ekarpenak 
egin ditzaten: halakorik ez 
bada, behin betiko onartuta 
geldituko da.

Domingo Peña Rivera Etxealdiako bizilaguna pozik da igogailu berriarekin, eta maiz erabiltzen duela azaldu digu. 

"Igogailua zoragarri 
etorri zaigu"
2025eko martxoan hasi zituzten lanak eta aurten, otsailaren 11n jarri zuten martxan Etxealdiako 
igogailua. 12 metroko desnibela gainditzen du eta Etxealdia auzoa eta Kale Nagusia lotzen ditu. 

"NIK EROSKETAK 
EGITEKO EDO 
ZENTRORA 
JOATEKO MAIZ 
ERABILTZEN DUT" 
PEDRO INFANTE

"TREN GELTOKIRA 
DOAN ZUBIRA 
IRISTEKO ERE, 
BESTE IGOGAILU 
BAT BEHAR DUGU"
JOSEFA MIRANDA

ARITZ LASARTE
Euskararen erabilera normal-
tzeko zazpigarren plangintzal-
dia onartu zuen udalbatzak 
aho batez, 2023-27 urte arte-
koa hain zuzen, otsailaren 26an 
eginiko osoko bilkuran. Izan 
ere, "erakunde publikoetan, 
gure kasuan Usurbilgo Uda-
lean, hizkuntza-politika egi-
teko bost urteko planen bitar-
tez gauzatzen da. 2023. urtean 
VII. plangintzaldian sartu ginen 
eta Usurbilgo Udalari bere 
plan estrategikoa diseinatzea, 
onartzea eta abian jartzea da-
gokio".

Udaletik aurreratu dutenez, 
plangintzaldi honen "bisioa 
Udalean euskararen erabilera 
indartzea eta areagotzea izan-
go da, bai zerbitzu hizkuntza 
bai lan hizkuntza modura, 
euskararen erabilera bermatu 
eta herritarren hizkuntz esku-

bideei erantzun ahal izateko". 
Kudeaketarako erronka hauek 
finkatu ditu Udalak: egitura 
egokia antolatzea udalaren 
kudeaketa orokorrean txerta-
tuta, jarraipen sistematikoa 
egitea, hizkuntza irizpideak 
ezagutarazi eta betearaztea 
edota arduradun politikoen 
zein langileen lidergotza sus-
tatzea. Erabilerari lotutako 
beste bi erronka hauek finka-
tu dituzte; batetik, "hizkuntza 
irizpideak ezagutarazi eta 
betearaztea" eta, bestalde, 

"euskara izatea sortze-, lan- eta 
zerbitzu-hizkuntza". Planak, 
gainera, "hiru eranskin jasotzen 
ditu: hizkuntza irizpideak, 
Kemen markoaren adierazleak 
eta lanpostuen zerrenda".

Sustapenean 
erreferentzialtasuna
Alor honetako udal gobernu 
taldeko ordezkari Maialen 
Iñarraren esanetan, aspaldi-
danikoa da Udalak euskararen 
alde eginiko hautua. 1989an 
onartu zuen jada alor hau 

arautzeko ordenantza, 1997an 
Udalerri Euskaldunen Man-
komunitatean (UEMA) sartu 
zen. Udalak euskararen sus-
tapenean erreferentzialtasuna 
duela ere gaineratu zuen. Izan 
ere, 2022an Bikain ziurtagiria 
eskuratu zuen. Horretarako 
osaturiko diagnosia da Iña-
rraren esanetan, plagintzaldi 
honetarako oinarri gisa balia-
tu dutena, "euskara normal-
tasun osoz erabil dadin erron-
ka berriak identifikatzeko". 
Erronkak eta horiek gauzatze-
ko ekintzak jasotzen ditu udal-
batzak aho batez onarturiko 
plangintzaldiak.

Partzuergorantz
Udalbatzaren osoko bilkura 
berean, bestelako mintzagai-
rik ere izan zuten. Usurbilgo 
haur eskola, orain arte udal 
izaerakoa izan dena, partzuer-
goan integratzeko bidean urrats 
berria eman du. Eskaera hau 
bideratzeari aho bateko ones-
pena eman zion udalbatzak 
otsailaren 26ko osoko bilkuran. 
Aurrerago, Partzuergoko Zu-
zendaritza Batzordeak eskae-
ra hori onartu edo ez erabaki 
beharko du. Sarrera baldintza 
horiek zehazteko lanketan 
dihardu du Udalak Partzuer-
goko teknikariekin, "eraikina-
ri eta zerbitzua emateko beha-
rrezkoak izango diren langileei 
dagozkienak batipat". Ildo 
horretan, "Usurbilgo Udalak, 
Hezkuntza Sailarekin eta Uda-
rregirekin hainbat bilera egin 
ditu Usurbilgo haur eskolaren 
etorkizuneko kudeaketaren 
inguruan eta erabaki da 0-2 
Partzuergoan integratzea eta 
2-3 Udarregi ikastetxeak ku-
deatzea".

PSE-ko bozeramaile Petri 
Romeroren esanetan, "akordio 
hau kudeaketa eredu batera-
ko lehen urrats gisa ulertzen 
dugu, orain arte udal zerbitzua 
izan dela kontuan hartuta". 
Orain, "erabaki horrek lagun-
duta joan behar du, gure ustez, 
prozesu batekin" eta hori "in-
plikatutako eragile guztien 
elkarrizketarekin, erantzuki-
zunarekin eta akordiorako 

Udalbatzak aho batez onartu zuen azken osoko bilkuran, euskararen erabilera normaltzeko zazpigarren plangintzaldia.

Haur eskola, 
partzuergora bidean
Haur eskola partzuergoan sartzea eskatzea onartu zuen aho batez udalbatzak, otsailaren 26an 
eginiko osoko bilkuran. Saio berean, gainera, euskararen erabilera normaltzeko plangintzaldi 
berriari ere aho bateko onespena eman zioten.

"ERABAKI DA 0-2 
PARTZUERGOAN 
INTEGRATZEA ETA 
2-3 UDARREGIK 
KUDEATZEA"

"UDALARI PLAN 
ESTRATEGIKOA 
DISEINATU ETA 
ABIATZEA 
DAGOKIO"

borondatearekin garatu behar-
ko da". PSE-tik garrantzizko-
tzat jotzen dute, "trantsizio 
hori sentsibilitatez eta zorroz-
tasunez egitea, kontuan har-
tuta, inplikatutako familiak, 
langileak...".

Eztabaida orain arteko 
ibilbideaz
EAJk ospatzeko moduko egun 
gisa eta urrats erabakigarritzat 
definitu zuen unea bera, hu-
rrengo ikasturtetik aurrera, 
"Usurbilek izango duelako 0-2 
urte arteko haur eskola publi-
koa, doakoa eta unibertsala". 
Eskerrak helarazi nahi izan 
zizkieten bide hau jorratzea 
ahalbidetu dutenei, "bereziki 
aitortu nahi dugu langileen 
pazientzia". Urrats honekin, 
"EAJ-k urte luzez eginiko al-
darrikapen bat gaur errealita-
te bihurtzera doa", adierazi 
zuen Ivan Iriondok. 

Udalbatzak hartutako era-
bakiak bi ondorio izango zi-
tuela nabarmendu zuen; 
"Usurbilgo familiek, lehen 
aldiz, 0-2 urteko haur eskola 
zerbitzu publikoa eta doakoa 
izango dute. Hau ez da txiki-
keria bat. Orain arte, Usurbil 
Buruntzaldeako herri bakarra 
izan da matrikula ordaindu 
behar izan duena. Gure fami-
liak desabantaila egoeran egon 
dira, gainerako herriekin al-
deratuta. Egoera hori amaitu 
egingo da. Bigarrenik, gaur 
egun arte zerbitzuan lan egi-
ten duten zazpi langileek par-
tzuergoan integratzeko auke-
ra izango dute. Horrek esan 
nahi du, lanpostuen jarraipe-
na eta egonkortasuna berma-
tzeko urrats sendoa ematen 
dela". Iriondok gaineratu zuen 
hasieratik defendatu izan du-
tela, integrazio hori "langileen 
eskubideak errespetatuz eta 
bermatuz egin behar dela". 
Horrekin batera, "borondate 
politikoa dagoenean zailtasu-
nak gainditu daitezkeela" 
agerian geratu dela esan zuen. 
Orain arteko bidean, "zalan-
tzak, oztopoak eta kritikak 
egon" direla oroitarazi nahi 
izan zuen, hasieran "zalantzan 

jarri zela prozesua bideragarria 
ote zen edo ez". Horrekin ba-
tera, "publikoki aitzakia uga-
ri entzun behar izan genituen, 
ez zegoela bermerik, ezinezkoa 
izango zela, langileak kalera 
joateko arriskua zegoela… 
Denborak bakoitza bere lekuan 
jartzen du". 

"Ez dugu oztoporik jarri"
Adierazpen hauei erantzunez, 
udal gobernu taldetik Xabier 
Aranburuk argitu nahi izan 
zuen, lehenbizi, "partzuergoa-
ren kontra inoiz ez dugu hitz 
bat esan EHBildutik. Ez dugu 
oztoporik jarri". Gogora ekarri 
nahi izan zuenez, "aurreko 
lizitazioa bukatzera zihoanean 
partzuergoko atea jo genuen. 
Ikusita zer kostu zeukan udal 
aurrekontuetan, esan genuen 
aukerarik egongo ote zen 
subrogazio bat egoteko, haur 
eskola partzuergoan sartzek,o 
eta argi eta garbi esan ziguten 
ezetz". 

Horren harira, udal gobernu 
taldetik nabarmendu zutenez, 
partzuergoan ez sartzeko arra-
zoi bakartzat zuten, "hezitzai-
leak kanpora joango zirela". 
Arrazoi hori tarteko, jarri zuten 
lizitazio berria martxan eta, 
ondorioz, "horregatik jarraitu 
genuen udal proiektuarekin". 
Subrogazio aukera hau etorri 
den unetik, Aranburuk berre-
tsi zuenez, "proiektuari ez 
diogu oztoporik jarri. Bermeak 
eskatzen aritu gara, batez ere, 
hezitzaileentzat eta Udalaren-
tzat".

Bilera irekia
Adierazpen horien aurrean, 
EAJ-ren bozeramaileak berriz 
adierazi zuen, "betidanik par-
tzuergoan sartzearen aldekoak 
izan" direla, "subrogazioare-
kin". Aldiz, EHBilduko zine-
gotziak gogorarazi zienez, 
"partzuergoak aukera bakarra" 
utzi izan du eta ondorioz, "ezin 
da partzuergoaren sartzearen 

eta hezitzaileak defendatzea-
ren alde egon" aldi berean. 
Izan ere, "bi aukera horien 
artean aukeratu behar izan 
genuen". Udal gobernu talde-
tik, hezitzaileen aldeko apus-
tua egin zutela oroitarazi zuen. 

Horrekin batera, alkate Agur-
tzane Solaberrietak argitu nahi 
izan zuen udalbatzak une ho-
rretan hartutako erabakia 
partzuergoan sartzeko eskae-
ra baino ez zela, bide luzeago 
baten hasierako urratsa. 
"Oraindik ez gara sartu" argi-
tu zuen. EAJ-ren adierazpenei 
erantzunez zioen, espero zue-
la iraila hasiera izatea ospa-
tzeko unea, "orduan argituko 
delako benetan, tartean hartu 
behar ditugun erabaki guztiak 
ondo hartu ditugula". Izan 
ere, zalantzak izan dituztela 
aitortu zuten, baina ez zalan-
tza politikoak, bidearen eta 
haren nolakotasunari lotuta-
koak hain zuzen. Horregatik, 
zioenez, "espero dut dena ondo 
joatea, guztion hobebeharrez 
eta usurbildarren eta Usurbil-
go haurren hobebeharrez". 
Momentuz, hilabete honetan 
bilera ireki bat deitzekoak dira 
haur eskola partzuergoan sar-
tzeari buruzko informazioa 
eskaintzeko, apirilean izango 
den aurrematrikulazio kan-
painaren aurretik.

"EAJ-K URTE LUZEZ 
EGINIKO 
ALDARRIKAPEN 
BAT ERREALITATE 
BIHURTZERA DOA"

"EHBILDUTIK 
BERMEAK 
ESKATZEN ARITU 
GARA, BATEZ ERE 
HEZITZAILEENTZAT"

Haur eskola partzuergoan sartzeko eskaera onartu zuen udalbatzak otsailaren 26ko osoko bilkuran.

Ate joka dugun Martxoaren 
8ari lotutako lehen ekimenak 
egin dira jada. Horietako bat, 
urtero egun horren atarian 
udalbatzak onartu ohi duen 
adierazpena egon ohi da. Oso-
ko bilkuran elkartu ziren udal 
ordezkariak iragan otsailaren 
26an eta bertan, Euskadiko 
Udalen Elkartearen (EUDEL) 
erakunde adierazpenarekin 
bat egin zuen udalbatza osoak 
aho batez. Adierazpen horren 
bidez, bat egin dute beste urte 
batez, "emakumeen eta gizo-
nen arteko berdintasun erreal 
eta eraginkorrarekin". Prin-
tzipio demokratiko hori ukae-
zintzat jotzen dute, "gizarte 
justu, aske eta kohesionatu 
baten funtsezko zutabea" dela 
diote eta. Mugimendu antife-

ministaren goraldia bizi den 
honetan, adierazpenak dioe-
nez, "berdintasunaren defen-
tsa ez da aukera bat, ezta 
ideologia bat ere: giza esku-
bide unibertsala da, aitortua 
eta babestua". Bestela, ber-
dintasunik ezean, "ez dago 
erabateko demokraziarik, eta 
indarkeria matxista desage-
rrarazi gabe, ez dago guztion-

tzako askatasunik". Zenbait 
konpromiso ere hartu zituzten; 
batetik, "gure udalerri eta es-
kualdeetan taldeak sor daite-
zen sustatzea, diskurtso mi-
sogino eta antifeministei 
aurre egiteko eta informazio 
faltsuen hedapena desaktiba-
tzen laguntzeko"; bigarrenik, 
"tokiko eremutik lehentasu-
nezko kolektiboekin esku har-

tzea, haien jarrera antifemi-
nistak eta maskulinitate toxi-
koak desmuntatzeko"; hiru-
garrenik, "erresistentzia-alian-
tzak sustatzea talde feminista 
eta tokiko beste eragileekin, 
jarrera antifeministak identi-
fikatzeko eta eteteko bizikide-
tza-espazioetan eta komuni-
tate birtualetan". Azkenik, 
"baliabideak eta egiturak 
zaintzea eta babestea, gure 
udalerrian berdintasun-poli-
tikek aurrera egiten jarrai de-
zaten".

Adierazpen horren bidez, 
gainera, egunotan antolatuko 
diren ekimenetan parte har-
tzeko deia egin dute, "elkar-
tuta irmo egon gaitezen lor-
tutako eskubideak defenda-
tzeko eta, atzera pausurik gabe, 
berdintasun erreal eta eragin-
korrerantz aurrera egiten ja-
rraitzeko".

Azken ostirala
Ate joka dugun Martxoaren 8ra 
begira jarri ziren baita hilaren 
27ko Sareren mobilizazioan. 
Izan ere, elkarretaratze hori 
baliatu nahi izan zuten "es-
petxean ere, emakumeek su-
fritzen duten zigor gehitua 
beste behin salatzeko. Gizo-
nezkoen eta gizonezkoentzat 
pentsatua dagoen espetxeetan, 
emakumezkoentzat ezinbes-
teko diren bizi beharrak asetzea 
aldarrikatuko dugu aurtengoan 
ere eta dei egiten diogu gizar-
te zabalari herri eta eskual-
deetan antolatuko diren mo-
bilizazioetan parte hartu eta 
emakumezko euskal presoen 
eskubideen defentsa egitera".

Bat egitea
Bestalde, egunotan, Euskal 
Herriko Mugimendu Femi-
nistaren izenean hilabeteotan 
sortutako koordinazioaren 
sorreraren nahiz hilaren 19an 
Euskal Herriko bederatzi era-
gile abolizionista eta trans-
baztertzaileek eginiko agerral-
diaren aurrean, Euskal Herri-
ko Mugimendu Feministaren 
parte diren askotariko eragileek 
adierazpena kaleratu dute. 
Adierazpen horrekin bat egin 

Emakume espetxeratuen egoera gogoan hartu zuen Sarek, otsailaren 27an Mikel Laboa plazan eginiko elkarretaratzean.

"Berdintasunaren 
defentsa giza eskubide 
unibertsala da"
Igande honekin egokituko da ate joka dugun Martxoaren 8a. Halere, egun horri aurre hartuz 
hainbat ekimen egin edota adierazpen plazaratu dira jada. Lerrootan dituzue xehetasunak baita 
egunotarako deialdien berri ere.

"ESPETXEAN ERE, 
EMAKUMEEK 
SUFRITZEN DUTEN 
ZIGOR GEHITUA" 
SALATU ZUEN 
SAREK

"INDARKERIA 
MATXISTA 
DESAGERRARAZI 
GABE, EZ DAGO 
GUZTIONTZAKO 
ASKATASUNIK"

du Usurbilgo Gazte Feminis-
tak taldeak. "Hamarkadetan 
zehar ehuntzen eta josten ari 
garen bidearen aurkako ini-
ziatiba bat dela uste dugu", 
nabarmendu dute. Mende 
erdia baino gehiago martxan 
daraman mugimenduaren 
esanetan, "espazioak eta haien 
izendapenak ezin dira nahie-
ran erabili eta etika militante 
feminista baten baitan jardun 
behar dugu, espazioak eta 
erabakitako kontsentsuak 
errespetatuz".

Bigarrenik, argi utzi nahi izan 
du aipatu mugimenduak, "se-
xu-lana lana dela defendatzen 
dugu, eta sexu langileek esku-
bideak behar dituztela ozen 
aldarrikatzen dugu haien bo-
rrokak babestearekin batera". 
Gaineratu dutenez, mugimen-
du hau "ez da trans-baztertzai-
lea eta askotariko subjektuok 
osatzen dugu". Honenbestez, 
orain arte egin bezala, aurrera 
begira ere iragarri dutenez, 
"lanean jarraituko dugu, beste 
mundu eta herri bat feminis-
motik eraikitzen".

Asteburuko ekitaldiak
Izan ere, Usurbilgo mugimen-
du feministak hainbat hitzor-
du deitu ditu egunotarako. 
Lehenengoa, iragan igandean, 
martxoaren lehenean. Giro 
ederrean egin zen martxoaren 
lehenean, Donostian antola-
turiko 36. Lilatoia. Gogoan izan, 
herriko 85 emakumeek parte 
hartu zuten, Martxoaren 8aren 
atariko lasterketa ezagunean. 
Giro eder horrek ekimenaren 
ostean ere Usurbilen bertan 
izan zuen segida. Emakumeon 
Etxetik iragarria zuten moduan, 
pintxo pote musikatua egin 
zuten Artzabalgo atarian. Giro 
eguzkitsua lagun, jan-edan 
goxoarekin, Anukek eta Elenek 
girotu zuten otordu tarte hau. 
Bertan izan ziren, Lilatoian 
parte harturiko hainbat herri-
ko lasterkari.

Ekimena, Martxoaren 8ra 
begira Usurbilgo Mugimendu 
Feministak iragarritako deial-
dietako bat izan da, baina ez 
bakarra. Ostegun eta ostiral 

goizean, Udarregi ikastolan 
zenbait ekimen egingo dituzte. 
Emakumeon Etxean, bestalde, 
bi eguneko autodefentsa tailer 
feminista antolatu dute. Izena 
aurrez eman beharko da. Ho-
rrez gain, martxoaren 7an, 
solasaldi, poteo edota afari 
girotuarekin egunpasa iragarri 
dute. Azkenik, mobilizazio na-
gusia igande eguerdirako dei-
tu dute, hilaren 8an bertan 
herrian barrena egingo den 
manifestazioarekin. Amaieran 
ekitaldia egingo da. 

Martxoak 8 

Martxoak 5, osteguna
10:20 Pankarta tailerra Uda-
rregi ikastolan.
 
Martxoak 6, ostirala
08:25 Udarregiko erdiko are-
toan kazerolada eta irakurke-
ta.

10:20 Udarregiko zelai urdi-
nean eta zezen plazan, pa-
txanga feminista.
17:00-20:30 Autodefentsa fe-
minista tailerra Emakumeen 
Etxean.
 
Martxoak 7, larunbata
10:00-14:30 Autodefentsa fe-
minista tailerra Emakumeen 
Etxean.
18:00 "Ordenaren kontra, de-
sobedientzia feminista" sola-
saldia Potxoenean.
19:00 Poteo desobedientea 
frontoitik.
21:00 Afari feminista autoges-
tionatua Askatasuna plazan. 
Bingo musikatua.
Jarraian, pintxada kolekti-
boa.
 
Martxoak 8, igandea
12:30 "Beste mundu bat fe-
minismotik" manifestazioa 
Mikel Laboa plazatik. Amaie-
ran, ekitaldia.

17:30 Proiekzioa Emakumeen 
Etxean.
Antolatzailea: Usurbilgo Mu-
gimendu Feminista.

Emakumeon Etxeko 
hurrengo deialdiak

Martxoak 12-maiatzak 21 
(ostegunero)
17:00-19:00 Etxeko konpon-
keten tailerra. Formatzailea: 
Izaskun Gurrutxaga Etxeberria.
Izen-ematea: martxoaren 10era 
arte.
 
Martxoak 12, osteguna
18:00 Arantxa Urretabizkaiak 
idatzitako “Zahartzaroaren 
maparen bila” liburuaren au-
kezpena. Idazlea bertan izan-
go da.
 

Aholkularitza zerbitzuak:
• Zaintzaile profesionalentza-
ko arreta eta aholkularitza 
(Maitelan Zaintza Kooperati-
ba): martxoak 27, 15:00-18:00. 
Hitzordua eskatzeko: sa-
rea-red@maitelan.eus / 633 
17 73 21.
• Aholkularitza juridiko eta 
psikosoziala (Irule Abokatuak 
Taldea): martxoak 18, 15:00-
18:00.
• Aholkularitza psikologikoa 
(Sortzen Consultoria): mar-
txoak 16, 15:00-19:00.
 

Informazio gehiago:
• Helbidea: Belmonte kalea 8 
(Kalezar).
• Ordutegia: goizez, 10:00-13:00 
(astelehenetik ostiralera); arra-
tsaldez 17:00-20:00 (astearte 
eta ostegunak).
• E-posta helbidea: emaku-
meonetxea@usurbil.eus
• Telefono zenbakia: 943 37 
71 12
• Sare sozialak:
Facebook: @UsurbilgoEma-
kumeonEtxea
X: @UsurbilEmakumea
Instagram: @usurbilgoema-
kumeonetxea
Whatsapp: Usurbilgo Emaku-
meon Etxeko kanala

Martxoaren 1eko Lilatoi ostea girotu zuten Artzabalgo atarian.

JAN-EDAN 
GOXOAREKIN, 
ANUKEK ETA 
ELENEK GIROTU 
ZUTEN OTORDU 
TARTE HAU

MOBILIZAZIO 
NAGUSIA IGANDE 
EGUERDIRAKO 
DEITU DUTE, 
HILAREN 8AN 
HERRIAN BARRENA



Aurtengo partehartzaileak

Zubieta
• Alazne Olaizola Iparragirre: 
39:02

Aginaga
• Udane Larburu Kaperotxipi: 
33:21
• Ainhoa Torcida Olasagasti: 
37:15

Usurbil
• Maddi Lorenzo Olasagasti: 
19:49
• Laiane Urdangarin Z.: 24:55
• Arantxa Zubizarreta Pellejero: 
25:18
• Nora Errazquin Eceiza: 25:55
• Noelia Pérez Alcalá: 29:53
• Leire Guisado Cobo: 30:27
• Nekane Abal Gaston: 30:30
• M. Dolores Elkano Irurtia: 
32:02
• Carmen Vidal Urdampilleta: 
32:02

• Libe Garcia de Eulate Soroa: 
32:04
• Arai G. de E. Azkonobieta: 
32:05
• Nuria Hernandez Fernandez: 
32:16
• Lurdes Salaberria Garmendia: 
32:41
• Elena Rikondo Saenz: 32:42
• Agurtzane Alkorta Urdampi-
lleta: 33:03
• Katixa Garitonaindia S.: 33:18
• Araitz Mendiluze Saizar: 33:18
• Miren Azkonobieta Mitxelena: 
33:18
• Maddi Arruti Dorronsoro: 
33:19

• Elixabete Udabe Pagola: 33:19
• Oihana Sagarna A.: 33:19
• Sara Harreguy Lizarralde: 33:21
• Nere Eizagirre Aizpuru: 34:41
• Nerea Goizueta Garmendia: 
34:41
• Amaia Ullate Izagirre: 34:42
• Patricia Fernández Trini: 35:01
• Lorea Aranzazistroki Maka-
zaga: 35:04
• Ixone Santxez Encinas: 35:05
• Malen Rezola Estevez: 35:05
• Eneka Muñoz Lasa: 35:06
• Maialen Sagarna Aranburu: 
35:06
• Itziar Dorronsoro Ariz: 35:06
• Uxue Orbegozo Sarasua: 35:08

• Amaia Etxeberria M.: 35:33
• Irati Portu Alzaga: 35:33
• Maite Roteta Lizaso: 35:33
• Yolanda Arrieta M.: 35:44
• Arantxa Udabe Pagola: 35:51
• Idoia Udabe Pagola: 35:51
• Nekane Larrañaga P.: 36:04
• Haira Rivero Arrieta: 36:04
• Itxaso Orbegozo Borda: 36:05
• Leire Zubigaray Portu: 36:07
• Nerea Berrotaran Martin: 36:07
• Leire Lizarralde A.: 36:15
• Oroitz Etxaburu: 36:28
• Izaro Arruti Tapia: 36:29
• Helene Astiazaran Asensio: 
36:29
• Arai Esnaola Ibarguren: 36:29
• Leire Iturbe Da Silva: 36:51
• Maider Izagirre Sarasola: 37:07
• Ane Egues Martin: 37:12
• Olatz Lazkano Portu: 37:13
• Atsegiñe Portu Iparraguirre: 
37:14
• Ane Irazusta Larrea: 37:14
• Laida Gonzalez Ibirriaga: 37:15
• Elixabete Lazkoz Fernandes: 
37:18
• Merche Navarro Ruiz: 37:52
• Isa Amo Arias: 37:52
• Goizane Lizartza Agirre: 37:53
• Miren Izaskun Agirre Uria: 
37:54
• Ainhoa Bereziartua Uranga: 
38:09
• June Zubiaur Bereziartua: 
38:09
• Beatriz Lopez Saavedra: 38:11
• Leire Barandiaran Elizburu: 
38:19
• Yaiza Ordoki Alvarez: 38:22
• Nahia Muguruza Piñas: 38:22
• Anne Lasa Osés: 38:22
• Jare Mendizabal Udabe: 38:23
• Lur Etxeberria Gurrutxaga: 
38:28
• Maialen Saizar Zuloaga: 38:28
• Izaro Aizpurua Labaka: 38:28
• Zuriñe Lasarte Encinas: 38:50
• Irati Miguel Manterola: 38:51
• Placeres Lorenzo Manzano: 
38:51
• Igone Goikoetxea Balda: 38:51
• Agurtzane Solaberrieta Mesa: 
38:52
• Haizea Alkorta Solaberrieta: 
38:52
• Enara Urbistondo Arzak: 40:44
• Nagore Lasa Dorronsoro: 
40:45
• Aroa Alkorta Balbas: 42:57
• Diana Lobo Jimenez: 43:17

Martxoaren 1ean, Donostiako 36. Lilatoi jendetsua abiatu zuten uneko irudia. DONOSTIA KIROLA

85 herrikide, aurtengo 
36. Lilatoian
Usurbilgo 85 emakume helmugaratu ziren martxoaren 1eko Donostiako 36. Lilatoian, iaz inoizko 
herri ordezkari gehien izan ostean, 108 emakumerekin. Tartean ziren, Emakumeon Etxetik talde 
gisa izena emandako 36 emakumeak. Segidan duzue herrikide lasterkarien zerrenda.

LILATOIKO 
LASTERKARIEN 
ZERRENDA 
KRONOAK.COM-EN 
IKUS DAITEKE

PARTE HARTU 
ZUTENEZ GAIN, 
BESTE HOGEI 
EMAKUME ZEUDEN 
IZENA EMANDA

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Oharra: 
Asteleheneko 17:00ak arte 
jasotako zorion-agurrak bakarrik 
iragarriko ditugu.

Urte askotarako! Eskubaloia, etxean

Martxoak 7, larunbata
• 09:30 Kadete neskak B: Bila-
gun Usurbil K.E.-Urola E.K. 
Arkupe Taberna
• 11:00 Jubenil mutilak: Usur-
bil K.E.-Hettich ZKE
• 17:45 Kadete mutilak: Usur-
bil K.E.-Muskiz Azul M

Martxoak 8, igandea
Goizean zehar, alebin eta ben-
jaminen topaketa.

ETXEBIZITZAK
ALOKAIRUAN
Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943498917 (9:30-13:30). 

25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Alokairuan hartzeko etxe edo logela 
baten bila nabil. 618 773 004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 646 
601 947 (18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK 
Garbiketa arloan edo pertsona hel-
duak zaintzeko prest. Titulu sozio-
sanitarioa daukat. 627879720.

Externa zein interna bezala lan egi-
teko prest. Edo garbiketa lanak 
egiteko. 676 282 206.

Sukaldeko laguntzaile lanetan edo 
pertsona helduak zaintzeko lan bila 
nabil. 688676540 

Orduka eta egunez, adineko pertso-
nak zaintzeko edo garbiketa lanak 
egiteko prest: 747 446 091.

Pertsonen zaintza edo garbiketa 
lanetan aritzeko prest. Titulua dut. 
645 067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688 699 
986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. Harrema-

netarako: 623443766 

BESTELAKOAK
Reiki saioak eskaintzen ditut. Ha-
rremanetarako:677086147. 

Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

Bigarren eskuko furgoneta edo kom-
bi baten bila gabiltza. Harremane-
tarako: 626419583 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Maria Isabel Jimenez Cruz
Otsailaren 26an hil zen, 70 
urterekin.

HILDAKOAK

Martxoak 6, ostirala
17:40 Usurbilgo frontoian:
• Alebinak 3. Mailan:
Pagazpe 2 - Alde zaharra 2

• Infantilak 3. Mailan:
Pagazpe 1 - Oteiza 
Pagazpe 2 - Izurun
Pagazpe 3 - Beloki

• Kadeteak 2. mailan:
Pagazpe - Intxurre 1 

Pilota Usurbilen

Martxoaren 7an jokatuko da, 
16:30etik aurrera. Ohi bezala, 
bi modalitateetan antolatuko 
da. Bi lehia saioak Aginagatik 
abiatu eta Orio izango dute 
helmuga.

32. Oriaren Jaitsiera

Hamarkada luzez bizirik man-
tentzea lortu duten ohitura da 
Usurbildik Arantzazura oinez 
joatekoa alegia. Aurten ere ibi-
laldi hau egitekoak dira, ohi 
bezala, udaberriko oporretan, 
apirilaren 2an. Ordu aldaketa 
bat izango du datorren edizioak. 
Izan ere, beti egin izan ohi duten 
moduan, goizaldeko 5:00etan 
abiatu beharrean 4:00etan abia-
tzeko hitzordua jarri dute, hel-
mugara garaiz iritsi ahal izateko.

63 kilometro luze dituen bi-
dea osatzeko (2.700 metroko 
desnibela) prestatzen hasteko 
deia egin dute antolakuntzatik. 
Aurtengoan ere helarazi duten 
ohar garrantzitsua; parte har-
tzaileak federatuak izateak duen 
garrantzia, edozer gertatuta 
ere deitzaileak ez baitira horren 
erantzule egingo. Informazio 
gehiago jaso edota izena eman 
nahi duenak deitu dezala hona: 
662 039 829. 

Usurbil eta Arantzazu arteko ibilaldia, 
apirilaren 2an

Datorren udaberriko oporral-
dian ere Kirol Astea antolatu-
ko du Usurbil F.T.-k, LH 3-6 
mailakoentzat. Izen-ematea 
zabalik dute martxoaren 22ra 
arte. Martxoaren 30ean hasi 
eta apirilaren 2ra arte deitu 
dute aurtengo edizioa. 

Goizeko 10:00etatik 13:00era
Saioak goizez izango dira, 
10:00-13:00 artean. Prezio 
orokorra 40 eurokoa izango 

da, 30 eurokoa txokoetan 
anai-arrebarik izanez gero. 
Izen-ematea helbide honetan 
bideratu ahalko da: https://
f o r m s . g l e / N q M 2 u 3 1 W -
7PAzs9G48 . Bertan duzue 
ordainketak egin beharreko 
kontu zenbakia ere. 

Ordainketak egiterakoan, 
k o n t z e p t u a n  h a u r r a r e n 
izen-abizenak eta “Kirol Astea” 
jartzea eskatu dute antolatzai-
leek.

Datorren oporraldiari begira, Kirol Astea 
antolatu du Usurbil FT-k

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 06

USURBIL #M8-aren atariko 
ekitaldiak
08:25 Udarregiko erdiko aretoan 
kazerolada eta irakurketa.             
10:20 Udarregiko zelai urdinean 
eta zezen plazan, patxanga 
feminista.                                 
17:00-20:30 Autodefentsa 
feminista tailerra Emakumeen 
Etxean.

USURBIL 22. Soinurbil: Musas 
y Fusas taldea
"Tum Tum Clap" emanaldia 
eskainiko dute.                               
17:30 Zumarteko ganbaran.

LARUNBATA 07

AGINAGA 32. Oriaren Traineru 
Jaitsiera
16:30 Aginagako Mapil eta 
Sarikolan.

AGINAGA #M8-aren atariko 
ekitaldiak
Ikus 19. orrialdea.

IGANDEA 08

USURBIL #M8-aren atariko 
ekitaldiak
12:30 "Beste mundu bat 
feminismotik" manifestazioa Mikel 
Laboa plazatik. Amaieran, 
ekitaldia.17:30 Proiekzioa 
Emakumeen Etxean.Antolatzailea: 
Usurbilgo Mugimendu Feminista.

Gure Pakea elkarteak Jubila-
tu Astea antolatu du martxoa-
ren 9tik 15era. 

Martxoak 9, astelehena
• 10:30 Toka.
• 16:00 Tutea.

Martxoak 10, asteartea
• 10:30 Igel-jokoa.
• 16:00 Musa.

Martxoak 11, asteazkena
• 10:30 Punttuan.
• 16:00-17:00 Elikadurari bu-
ruzko hitzaldia.

Martxoak 12, osteguna
• 09:00 Martxa eta hamaike-
takoa.
• Eguerdian, bazkaria Agina-
ga sagardotegian. 

Martxoak 13, ostirala
• 10:30 Botea.
• 16:00 Eskoba.

Martxoak 15, igandea
• 14:00 Bazkaria Aginaga sa-
gardotegian.

Antolatzailea: Gure Pakea 
jubilatuen elkartea.

Martxoaren 9an tokan arituko dira Artzabalen.

Jubilatu Astea hemen da

Datozen 
bisita 
gidatuak

Martxoak 7, larunbata
• 11:00-12:30 Salbato-
re Elizaren ondarea, 
organo erakustaldia.

Martxoak 21, larunbata
11:00-12:45 Museo 
Irekia eta Salbatore 
eliza (erdaraz).

Informazioa, erreserbak:
650usurbilbizi.eus.

Erakusketa 
Txokoargin

"Txokoalde eta txo-
koaldetarrak Don 
Julian Txikiren begi-
radatik".
• Martxoak12-13,
16:30-18:30.
• Martxoak 14-15, 
10:00-12:00.

Liburutegiko 
deialdiak

Martxoak 16, 
astelehena
• 17:30 Irakurketa 
solasaldia. Yolanda 
Arrietaren "Txoko-
lategia". Liburuak 
eskuragarri liburu-
tegian.

32. Oriaren Traineru Jaitsiera

Larunbatean jokatuko da Aginaga eta Orio ibai bidez 
lotzen dituen proba. Bi modalitateetan jokatuko da. 
Mapiletik abiaturiko 6.000 metroko proban lehiatuko 
dira hainbat talde. Gainerakoak, Sarikolan hasitako lau 
kilometrokoan. Arratsaldeko 16:30ean hasiko den hi-
tzorduko bi lehia saioek Orio izango dute helmuga.

22 NOAUA 2026-03-06

INGO AL DEU?

